BLOQUE NACIONALISTA GALEGO

Ramiro Rodriguez Suérez, deputado do grupo provincial do BNG na Deputacion de
Ourense, ao abeiro da Lei da Administracion Local de Galiza e demais disposicions
concordantes apresentan para debate e aprobacion, se procede, polo Pleno da
corporacién, a seguinte MOCION DE APOIO AS PERSOAS REFUXIADAS E
MIGRANTES EN EUROPA

EXPOSICION DE MOTIVOS

Estamos a vivir, xusto &s portas de Europa e no propio continente, unha crise
humanitaria sen precedentes desde a II Guerra Mundial. A magnitude da traxedia debe
impelir unha actuacién urxente da Unidn Europea e da comunidade internacional, para
derrubar novos muros que deixen do lado de féra a miseria e a dor provocada por eles
propios.

Con efecto, a dimensién que estd a alcanzar a actual crise de persoas refuxiadas e
migrantes ten a sUa orixe na rapina imperialista comandada polos Estados Unidos
(EUA). Os EUA e os seus aliados europeos non dubidaron en levar a guerra, a morte, a
destrucion e a miseria a diversos paises con tal de alcanzar os seus obxectivos
xeoestratéxicos e espoliar os seus recursos naturais, particularmente o petrdleo.

Primeiro foi o Afganistan, o Iraq, despois Libia. Agora é a Siria o albo do imperialismo.
Os EUA, co inestimabel apoio de Israel e a colaboracion de diversos estados europeos,
organizaron, armaron e alentaron o terrorismo na Siria, incluido o chamado Estado
Isldmico, que agora sinalan como principal inimigo e utilizan como mais un pretexto
para a sua politica intervencionista na zona. Cando non, como no caso da Turquia,
como punta de lanza contra o movimento de liberacién nacional do Curdistan.

As vitimas desta deshumana politica imperialista son as poboacidns civis destes Paises.
E o pobo de Irag, de Afganistan, de Libia, de Siria, do Curdistan, tamén de Palestina.
Non pode sorprender, por tanto, a vaga imensa de persoas refuxiadas -
fundamentalmente sirias- que escapan da guerra e de migrantes que foxen da miseria
xerada igualmente pola rapina neocolonial no Oriente Préximo e en Africa, coa
inestimabel colaboracion das elites locais.

Tamén non sorprende, infelizmente, a resposta da Europa capitalista. A grande
preocupacion desa Unidon Europea ao servizo da oligarquia non é resolver o drama
humano nin os problemas sociais, econdmicos ou politicos que estan na sua xénese. A
preocupacion principal é blindarse para deixalos fora. Utilizase o Mediterraneo como un
grande foxo para defender o castelo europeo sen se preocupar, na realidade e para
alén dos lamentos de rigor, cos millares de persoas mortas cada ano tentando cruzalo
en condicions infrahumanas. Agora, fronte & vaga de persoas refuxiadas, levantanse
novos muros. Hungria vén de fechar con rolos de arame farpado 175 quildmetros da
sua fronteira con Serbia para impedir a entrada de persoas refuxiadas e migrantes. No



entanto, non serd esta tipo de medidas as que freen o problema.

Un dos exemplos mais evidentes do desinterese inicial da UE por resolver esta
dramatica situacion esta o facto de, apds de mais dunha semana de crise humanitaria,
deciden o 30 de agosto convocar unha reunién de urxencia do Consello de Ministros de
Interior para o dia 14 de setembro. Entre tanto, millares de persoas refuxiadas
contindan a se agolpar en condiciéns penosas nas fronteiras ou achan a morte no
Mediterraneo. Mais unha vez o capitalismo non ten alma, ten apenas carteira.

No entanto, este drama que parece deixar indiferentes os gobernos europeos, atinxe
directamente a conciencia dos pobos. A xente, institucions de todo tipo e o
nacionalismo galego, desde a sua consubstancial praxe internacionalista, sente como
propio o drama humano, social e politico que representa esta crise e por iso non
podemos ficar indiferentes nin pasivos. O Bloque Nacionalista Galego (BNG) exixe da
Unién Europea mudar de forma radical e urxente as politicas de blindaxe por outras de
axuda e acollida digna as persoas refuxiadas e migrantes.

Consecuentemente, diante da traxedia que estan a vivir as persoas refuxiadas e
migrantes, solicitamos do pleno da corporacién a adopcién do seguinte

ACORDO

1.- Instar a Xunta de Galiza a que demande do Goberno do Estado que asuma
as sUas responsabilidades con urxencia na crise humanitaria que estan
vivindo as persoas refuxiadas e migrantes en Europa e na contorna do
Mediterraneo e que promova, no marco das institucions europeas, un xiro nas
politicas de asilo e de cooperacion cos paises empobrecidos, e tamén
demandar que rompa co coiiecido como Protocolo de Dublin.

2.- Asi mesmo, instar a Xunta de Galiza a que asuma as suas
responsabilidades e participe facilitando os recursos e servizos necesarios
para a acollida temporal de persoas refuxiadas en Galiza.

3.- Iniciar contactos coa FEGAMP e organizacions non gobernamentais que
estan traballando sobre esta problematica en Galiza para impulsar a creacion
dunha rede galega de concellos de acollida, que permita recoller a iniciativa
cidada e darlle apoio e organizacion e ofrecer soporte técnico.

4.- Impulsar no seo Fondo Galego de Cooperacion e Solidariedade o
estabelecemento de lifias de traballo e de axudas en colaboracion cos
concellos para facilitar o acollemento de persoas refuxiadas.

5.- Xestionar a mobilizacion e disposicion de créditos orzamentarios para
axudar as persoas refuxiadas ou migrantes asentadas na nosa Provincia.

6.- Trasladar este acordo ao presidente do goberno do Estado e da Xunta de
Galiza.

Ourense, 17 de setembro de 2015

Asdo.: Ramiro Rodn’gyez Suarez
SR. PRESIDENTE DA DEPUTACION PROVINCIAL-OURENSE







